
Vətən müharibəsində igidlik göstərənlər 
orden və medallarla təltif olunacaqlar 

Dekabrın 1-də Laçın rayonu da qansız-qadasız, şəhid vermədən, 
güllə atmadan azad edildi. Artıq Azərbaycanın ərazi bütövlüyü 
təmin olundu. Otuz ildir ki, nüfuzlu beynəlxalq təşkilatlar, o 

cümlədən, münaqişənin nizamlanmasında vasitəçilik missiyasını 
üzərinə götürmüş dünyanın ən güclü dövlətlərindən ibarət    ATƏT-in  
Minsk qrupu da Ermənistan – Azərbaycan, Dağlıq Qarabağ 
münaqişəsini nizamlaya bilmədi. İkili standartların mövcudluğu, 
dünyada baş alıb gedən islamofobiya münaqişənin ədalətli həllində 
ciddi problem yaratdı. Yalnız Prezident, Ali Baş Komandan İlham 
Əliyevin qətiyyəti, cəsurluğu və polad iradəsi sayəsində 30 illik 
münaqişəyə son qoyuldu və Ermənistan rəsmən təslim oldu.

Artıq ölkəmiz üçün yeni dövr 
başlayır. Ərazi bütövlüyümüz təmin 
olunub, qarşıda duran prioritet 
vəzifələrdən biri işğaldan azad edil-
miş yaşayış məntəqələrini yenidən 
qurmaq, abadlaşdırmaq və həmin 
ərazilərin sakinlərinin dogma yurd-
larına qayıtmalarını təmin etməkdən 
ibarətdir. Axı, düşmən 27 ildən 
artıq işğal altında saxladığı əraziləri 
yerlə-yeksan edib, daşı daş üstündə 
qoymayıb. İşğaldan azad edilmiş 
ərazilərə getmiş Azərbaycanda 
fəaliyyət göstərən diplomatik korpus-
ların nümayəndələri, həmçinin xarici 
jurnalistlər bir daha erməni vəhşiliyini, 
barbarlığını, faşistlərdən də qəddar, 
amansız olduqlarını şəxsən görüb 
əmin olublar. 

İndi yeni quruculuq ,  inkişaf 
dövrünə – azad edilmiş ərazilərimizin 
bərpasına start verilib. Dövlətimizin 
başçısı Laçının işğaldan azad 
edlməsi ilə əlaqədar xalqa 
müraciətində də Azərbaycan xalqı-
nın bu dövrdə də birlik, həmrəylik 
göstərəcəyinə, güclü iradə nümayiş 
etdirəcəyinə əminliyini bildirdi. Dövlət 
başçısı dedi ki, Azərbaycan xalqı 
yenə də birləşərək dağıdılmış bu 
şəhərləri, kəndləri bərpa etmək üçün 
əlindən gələni edəcəkdir: “Biz bundan 
sonra böyük və qürurlu xalq kimi 
yaşayacağıq. Beynəlxalq müstəvidə 
öz sözümüzü demişik, bölgədə öz 
sözümüzü demişik. İstədiyimizə nail 
olmuşuq və əminəm ki, bundan sonra 
bizim xalqımızı təhlükəsiz və xoşbəxt 
həyat gözləyir”.

Xalqımız bu günləri böyük 
səbirsizliklə gözləyirdi. Çün-
ki müzəffər ordumuz Vətən 
müharibəsinin ilk günlərindən qələbə 
qazanmışdı və 44 gün ərzində 
düşməni diz çökdürdü. Döyüşçülərdə 
hərbi vətənpərvərlik hissi o dərəcədə 
yüksək, düşməndən intiqam almaq, 
işğal altında olan torpaqlarımızı azad 
etmək niyyəti o qədər güclü idi ki, 
hətta yaralanmış və ağır vəziyyətdə 
olan əsgərlərimiz hospitallarda, 
xəstəxanalarda deyirdilər ki, tezliklə 
sağalaq və yenidən döyüş bölgələrinə 
qayıdaq. Elə də olurdu. Şəhidlərimizin 
ruhu şad olsun! Valideynləri onları 
dəfn edərkən deyirdilər ki, Vətən sağ 
olsun, ancaq irəli və irəli!

Ali Baş Komandan dəfələrlə 
bildirmişdi ki, Vətən müharibəsində 
igidlik göstərənlər heç vaxt 

 unudulmayacaqlar. Sentyabrın 30-da 
Prezident, Silahlı Qüvvələrin Ali Baş 
Komandanı İlham Əliyev və birinci 
xanım Mehriban Əliyeva Ermənistanın 
sentyabrın  27-dən başladığı hərbi 
təxribatı zamanı yaralanan və Müdafiə 
Nazirliyinin Mərkəzi Hərbi Klinik Hos-
pitalında müalicə olunan hərbçilərlə 
görüşü zamanı bu məsələni xüsusi 
olaraq vurğulayaraq demişdir ki, 
Azərbaycanda yeni ordenlər və 
medallar təsis ediləcək. Məhz Vətən 
müharibəsində fərqlənmiş hərbçilərə 
və mülki şəxslərə bu orden və medal-
lar veriləcək. Dövlət başçısı, hətta bu 
orden və medalların adlarını da özü 
təklif etdiyini bildirmişdi. 

Prezident İlham Əliyev indiyədək 
verdiyi bütün vədləri layiqincə yerinə 
yetirib. Dövlətimizin başçısı bu dəfə 
də verdiyi vədə sadiqliyini nüma-
yiş etdirdi. Vətən müharibəsi başa 
çatan kimi yeni orden və medalların 
təsis olunması barədə qanun qəbul 
edildi. Dövlət başçımızın 1 dekabr 
 2020-ci il tarixli “Vətən müharibəsində 
qələbə münasibətilə Azərbaycan 
Respublikasının orden və medal-
larının təsis edilməsi ilə əlaqədar 
“Azərbaycan Respublikasının 
orden və medallarının təsis edilməsi 
haqqında” Azərbaycan Respublika-
sının Qanununda dəyişiklik edilməsi 
barədə” Azərbaycan Respublikasının 

nömrəli Qanununun tətbiqi haqqında 
fərmanı da bundan xəbər verir. Ölkə 
Prezidenti, həmçinin Azərbaycan 

Respublikasının “Vətən Müharibəsi 
Qəhrəmanı” adının təsis edilməsi 
barədə də fərman imzalayıb. 

“Vətən müharibəsində qələbə 
münasibətilə Azərbaycan Respubli-
kasının orden və medallarının təsis 
edilməsi ilə əlaqədar “Azərbaycan 
Respublikasının orden və medal-
larının təsis edilməsi haqqında” 
Azərbaycan Respublikasının Qanu-
nunda dəyişiklik edilməsi barədə” 
Qanuna əsasən , “Zəfər” və “Qara-
bağ” ordenləri, “Vətən Müharibəsi 
Qəhrəmanı”, o cümlədən, “Cəsur dö-
yüşçü”, “Döyüşdə fərqlənməyə görə”, 
“Suqovuşanın azad olunmasına 
görə” , “Cəbrayılın azad olunmasına 
görə”, “Xocavəndin azad olunmasına 
görə” , “Füzulinin azad olunmasına 
görə”, “Zəngilanın azad olunmasına 
görə” , “Qubadlının azad olunmasına 
görə”, “Şuşanın azad olunmasına 
görə”, “Kəlbəcərin azad olunmasına 
görə”, “Ağdamın azad olunmasına 
görə”, “Laçının azad olunmasına 
görə” , “Vətən müharibəsi iştirak-
çısı” , “Vətən müharibəsində arxa 
cəbhədə xidmətlərə görə” medalları 
da təsis edilib. Göründüyü kimi, Vətən 
Müharibəsində igidlik göstərənlərin 
hər biri orden və medallarla təltif 
olunacaq. 

Qanunun 1.1. 1-ci maddəsində 
qeyd edilir: “Azərbaycan Respubli-
kasının ən yüksək təltifi – “Heydər 
Əliyev” ordeni;” hissəsindən sonra 
aşağıdakı məzmunda yeni hissələr 

əlavə edilsin: “Zəfər” ordeni; 
 “Qarabağ” ordeni”.

Azərbaycan Respublikasının 
“Zəfər” ordeni ilə ölkəmizin ərazi 
bütövlüyünün və təhlükəsizliyinin 
təmin edilməsi zamanı əhəmiyyətli 
və ya strateji ərazinin, yaşayış 
məntəqəsinin, rayonun və ya şəhərin 
düşmən işğalından azad olunması ilə 
nəticələnmiş döyüş əməliyyatlarına, 
dövlət sərhədinin bərpa edilməsi 
üzrə döyüş əməliyyatlarına yüksək 
peşəkarlıqla rəhbərlik etmiş si-
lahlı qüvvələrimizin hərbi hissə 
komandirləri və onlardan yuxarı 
rəhbər heyəti, habelə ərazi bütövlüyü-
nün təmin edilməsi sahəsində xüsusi 
xidmətlərinə görə digər şəxslər təltif 
edilir.

Azərbaycan Respublikasının 
“Qarabağ” ordeni ilə işğal edilmiş 
ərazilərimizin azad olunmasında, 
düşmənin canlı qüvvəsinin və döyüş 
texnikasının məhv edilməsində igidlik 
və mərdlik nümunəsi göstərmiş, 
hərbi əməliyyatlar zamanı həyat 
və sağlamlıq üçün real təhlükə 
şəraitində xidməti borcu və hərbi 
qulluq vəzifəsini yerinə yetirərkən 
mərdlik və qətiyyət nümayiş etdir-
miş, dövlət sərhədimizin bərpa və 
mühafizə edilməsində xüsusi xidmət 
göstərmiş silahlı qüvvələrimizin hərbi 
qulluqçuları, habelə ərazi bütövlüyü-
nün təmin edilməsi sahəsində xüsusi 
xidmətlərinə görə digər şəxslər təltif 
edilir.

Yeni təsis edilmiş medallarla 
döyüş şəraitində tapşırıqların icra-
sı zamanı və həyat riski ilə əlaqəli 
xüsusi əməliyyatlar zamanı cəsarət 
və fədakarlıq göstərənlər, eləcə də 
döyüş tapşırıqlarını uğurla yerinə 
yetirənlər, havada və yerdə düşmənin 
əsas qruplaşmalarını və texnikasını 
məhv etməklə qoşunlarımızın döyüş 
qabiliyyətinin qorunub saxlanılmasın-
da fərqlənmiş hərbi qulluqçular təltif 
olunacaqlar.

Dövlətimizin başçısı dəfələrlə 
bəyan edib ki, Vətən müharibəsində 
iştirak edənlər, əlil olanlar, şəhidlər 
heç vaxt unudulmayacaq: “Siz əmin 
ola bilərsiniz ki, dövlət sizin yanınızda 
olacaq”.

Əliqismət BƏDƏLOV,  
“Xalq qəzeti”

Azərbaycanda yeni medal və ordenlər təsis ediləcək. 
Məhz Vətən müharibəsində fərqlənmiş hərbçilərə və 
 mülki şəxslərə bu orden və medallar veriləcək. Bu orden və 
 medalların adlarını da mən təklif etmişəm. Hesab edirəm 
ki, bu adlar da sizin xoşunuza, Azərbaycan xalqının 
 xoşuna gələcək. 

İlham ƏLİYEV 
Azərbaycan Respublikasının Prezidenti

İşğaldan azad edilmiş torpaqlarda hər şey 
dağıdılıb, Azərbaycan xalqının milli sərvətləri 
talan edilib. Ermənilər Cəbrayılda, Ağdamda, 
Kəlbəcərdə, eləcə də digər işğal altında olan 
rayonlarımızda olduğu kimi, Laçında da əksər 
binaları, o cümlədən, məktəbləri, bağçaları, 
xəstəxanaları dağıdıblar. 

Dövlətimizin başçısı bu barədə demişdir: 
“Əlbəttə, işğaldan azad edilmiş torpaqlar-
da mövcud olan mənzərə böyük çətinliklər 
yaradır. Çünki hər tərəf, bütün infrastruktur 
dağıdılıb, binalar sökülüb. Hazırda o yerlərdə 
yaşamaq üçün şərait yoxdur. Ancaq biz o 
bölgələri, bütün rayonları bərpa edəcəyik, 
vətəndaşlarımızın normal həyatı üçün 
bütün addımları atacağıq. Bildiyiniz kimi, ilk 
layihələr artıq icra edilməyə başlanmışdır. 
Prezidentin ehtiyat fondundan müvafiq vəsait 
ayrılmışdır”. 

Bəli, Azərbaycan xalqı tikib-quran, yara-
dan bir xalqdır. Ermənilər isə dağıtmaqdan, 
yandırmaqdan zövq alırlar. Dünya “yazıq”, 
“məzlum” ermənilərin əsl xislətini yaxşı görür. 
Onlar başqa xalqlara böhtan, şər atmaqla heç 
bir şeyə nail ola bilməyiblər və bundan sonra 
da nail ola bilməyəcəklər. Ermənilərin məkrli 
planları heç vaxt həyata keçməyəcək. 

Qeyd etmək lazımdır ki, Laçın rayonu bö-
yük strateji əhəmiyyət kəsb edir. Belə ki, rayon 
Ermənistanı Dağlıq Qarabağla birləşdirən 
dəhliz rolunu oynayır. Laçın işğal edildikdən 
sonra Ermənistanla Dağlıq Qarabağ arasın-
da əlaqə yarandı və torpaqlarımızın işğalı 
asanlaşdı. Laçın rayonunun Azərbaycanın 
tam nəzarətinə keçməsi gələcəkdə hər hansı 
təcavüzün qarşısını almış olur. 

Azərbaycanın ikinci Qarabağ 

müharibəsindəki parlaq zəfəri ölkəmizdə 
yaşayan bütün xalqların nümayəndələrini, o 
cümlədən, biz yəhudiləri də sonsuz dərəcədə 
sevindirir. Mən qürur hissi ilə bildirmək 
istəyirəm ki, hər iki Qarabağ müharibəsində 
hamı kimi, yəhudilər də qəhrəmanlıq və 
şücaətlər göstərmişlər. Başqa cür də ola 
bilməzdi. Axı, Azərbaycan hər birimizin doğma 
vətənidir. 

Bu gün bütün Azərbaycan vətəndaşları 
kimi, yəhudilər də Azərbaycan Prezidenti, 
Ali Baş Komandan İlham Əliyevlə sonsuz 
qürur duyur. Cənab Prezident Qarabağ 
münaqişəsinin həllində qeyri-adi qətiyyət, 
prinsipiallıq, yenilməz iradə nümayiş etdirərək, 
adını tarixə qızıl hərflərlə həkk etmişdir. Eşq 
olsun müzəffər Azərbaycan Ordusuna və Ali 
Baş Komandana! 

Anatoli RAFAİLOV, 
Milli Məclisin deputatı

Bu il dekabrın 1-də Azərbaycan xalqı öz qədim tarixinin növbəti 
 şanlı səhifəsini yazdı. İyirmi səkkiz il yarım düşmən əsarətində 
olan Laçın rayonu düşməndən azad edildi. Azərbaycan Prezidenti 
cənab İlham Əliyev bu il dekabrın 1-də bu mühüm hadisə ilə bağlı 
xalqa müraciət etmişdir. Bu, parlaq və dərin məzmunlu bir tarixi 
sənəddir. Mən cənab Prezidentin nitqini televizyadan dinlədikcə, 
dərin məmnunluq hissi keçirdim. Dövlətimizin başçısı fəxrlə bil-
dirdi ki, Laçın rayonunun işğaldan azad olunması tarixi hadisədir. 
Bu, bizim döyüş cəbhəsində əldə etdiyimiz  parlaq qələbələrin 
nəticəsində mümkün olmuşdur. 

Biz gənclər Laçının bərpasında 
fəal iştirak edəcəyik

Mən cəbhəyə getmək üçün yüzlərlə laçınlı 
gənc kimi müraciət etmişdim. Görünür, ehtiyac 
olmadığı üçün çağırılmadım. Nə eybi var, biz 
də Laçının bərpa işlərində iştirak edərik. 

Cənab Prezidentimiz də deyir ki, azad 
olunmuş rayonlarda bərpa işləri sürətlə 
aparılacaq. Biz gənclər bu işdə fəal iştirak 
etməyə hazırıq. Bu gün Azərbaycan gəncləri 
cənab Prezidentimizin siyasətini dəstəkləyir 
və yaxşı bilirlər ki, bu siyasət Azərbaycanı 
xoşbəxt gələcəyə qovuşduracaq.

Həmsöhbətim deyir ki, Laçınımızın 
da işğaldan azad olunması bu siyasətin 
real nəticəsidir. Mən cənab Prezidentin 
Azərbaycan xalqına müraciətlərini diqqətlə 
dinlədim. Laçının azad edilməsi ilə bağlı 
müraciət məndə, həqiqətən, böyük qürur hissi 
doğurdu. Bu müraciət biz gənclərdə böyük 
ümidlər yaratdı. Müzəffər Prezidentimizin bu 
sözlərinə diqqət yönəltmək istərdim: “Laçın 
rayonunun bizə qaytarılması, əlbəttə ki, tarixi 
məsələdir. Biz müharibə zamanı təqribən 
5 min kvadratkilometrə yaxın ərazini döyüş 
meydanında azad etdik, müharibə yolu ilə 
azad etdik. Eyni zamanda, təxminən bir o 
qədər – 5 min kvadratkilometrə yaxın ərazini 
artıq sülh yolu ilə qaytardıq. Əlbəttə, buna 

sülh yolu ilə qaytarmaq demək olmaz. Biz 
düşməni məcbur etdik və düşmən artıq 
uçurum kənarında idi, tamamilə məhv olurdu. 
Onun başqa yolu yox idi, ya tamamilə məhv 
olacaqdı, ya da ki, kapitulyasiya aktına imza 
atacaqdı. Baxın, görün bizim həm hərbi, həm 
siyasi müstəvidə nə qədər böyük uğurlarımız 
var.” 

Demək istəyirəm ki, cənab Prezident, 
bu uğurları Siz yaratmısınız. Sizin güclü, 
uzaqgörən, ulu öndərin ideyalarına söykənən 
siyasətiniz yaradıb. Xalqımız Sizinlə fəxr edir.

Azərbaycan Ordusu tarixdə analoqu 
olmayan qələbə qazandı. Bu döyüşlərdə 
gənclərimiz qəhrəmanlıqla vuruşdular. 
Şəhidlərimiz də oldu. Allahdan onlara rəhmət 
diləyirəm!

Qalib xalqın vətəndaşı olmaq böyük 
fəxarətdir. Torpaqlarımız 30 illik işğaldan, 
nəhayət ki, azad oldu. İndi qalır həmin 
ərazilərdəki şəhər və kəndlərimizin bərpası. 
O da biz gənclərin yaxından iştirakı ilə tez bir 
zamanda reallaşacaq və insanlar öz doğma 
yurdlarına dönəcəklər.

Qələmə aldı:  
M.MÜKƏRRƏMOĞLU,  

“Xalq qəzeti” 

İşğaldan azad olunmuş 
rayonlarımızın bərpası dövlətimizin 

xüsusi diqqət mərkəzindədir  

– Noyabrın 10-da imzalanmış üçtərəfli 
bəyanat uğurla icra edilir. Artıq cəbhədə 
tam sakitlik bərpa olunub, atəşkəs təmin 
edilib, rayonlar Azərbaycana qaytarılıb, 
Rusiya sülhməramlıları bölgədə yerləşdirilib, 
atəşkəsə nəzarət üzrə Türkiyə–Rusiya 
birgə mərkəzi yaradılıb. Növbəti 3 ildə Laçın 
dəhlizi üzrə yeni hərəkət marşrutunun inşası 
planı müəyyən ediləcək və həmin marşrutun 
mühafizəsi üçün Rusiya sülhməramlı 
kontingentinin gələcək yerdəyişməsi 
təmin olunacaq. Yeni dəhlizin parametrləri 
müəyyən olunandan sonra Laçın şəhəri də 
Azərbaycana qaytarılacaq. BMT-nin nəzarəti 
altında məcburi köçkünlər Dağlıq Qarabağın 
bütün yerlərinə qayıtmalıdırlar. Hərbi əsirlər, 
girovlar və digər saxlanılan şəxslərin, habelə 
cəsədlərin mübadiləsi davam edir. 

Bundan əlavə, artıq Azərbaycanın qərb 
rayonları və Naxçıvan Muxtar Respublikası 
arasında nəqliyyat əlaqəsi yaradılacaq. 
Naxçıvana dəhlizin açılması məsələsinin 
nə qədər mühüm tarixi nailiyyət olduğunu 
izah etməyə ehtiyac yoxdur. Məhz 
Azərbaycan Prezidentinin təkidi ilə əvvəllər 
nəzərdə tutulmayan Naxçıvanla nəqliyyat 
əlaqəsi qurulur. Bununla da Naxçıvan 
həm mühasirədən çıxarılır, həm də  yeni 
nəqliyyat damarı yaradılır. Azərbaycan 
özünün ayrılmaz hissəsi olan Naxçıvanla, 
eləcə də qardaş Türkiyə ilə birləşir. Rusiya, 
Azərbaycan, Türkiyə, İran və əgər istəsə, 
Ermənistan bu dəhlizə qoşula bilər. 
Beləliklə, bölgədə beştərəfli yeni əməkdaşlıq 
platforması yaradıla bilər. 

Bütün bunlar barədə Azərbaycan 
Prezidenti Laçının azad edilməsi ilə əlaqədar 
xalqa müraciətində geniş söhbət açıb. 
Təbii ki, dövlət başçısı əvvəlcə işğaldan 
azad edilmiş torpaqlarda mövcud olan 
mənzərədən danışaraq bildirib ki, hər tərəf 

dağıdılıb, infrastruktur məhv edilib, binalar 
sökülüb, inzibati binalar yerlə-yeksan edilib. 
Ağdamda da, Kəlbəcərdə də, elə Laçında da 
vəziyyət bu cürdür. Hazırda həmin ərazilərdə 
yaşamaq üçün şərait yoxdur. Prezident 
deyib: “Ancaq biz o bölgələri, bütün rayonları 
bərpa edəcəyik, vətəndaşlarımızın normal 
həyatı üçün bütün addımları atacağıq. 
Bildiyiniz kimi, ilk layihələr artıq icra edilməyə 
başlanmışdır. Prezidentin ehtiyat fondundan 
müvafiq vəsait ayrılmışdır. Füzuli–Şuşa 
avtomobil yolunun, Bərdə–Ağdam dəmir 
yolunun tikintisi artıq başlanmışdır”.

Qeyd etməliyik ki, azad edilmiş rayonların 
iqtisadi potensialı, kənd təsərrüfatı, 
eləcə də turizm potensialı çox böyükdür. 
Prezident İlham Əliyev qeyd etdi ki, biz bu 
potensialdan məharətlə istifadə edərək, 
Qarabağ bölgəsini nəinki Azərbaycanın, 
eləcə də bütün dünyanın ən gözəl 
bölgələrindən birinə çevirməliyik. Bunun 
üçün bütün addımlar atılacaq. Bu isə həmin 
bölgələrdə yaşayan insanlar, o cümlədən, 
Dağlıq Qarabağda məskunlaşmış ermənilər 
üçün  yeni perspektivlər açacaq. Təbii ki, 
təkcə azərbaycanlılar deyil, Azərbaycan 
vətəndaşlığını qəbul edəcək ermənilər 
də ölkəmizin sosial-iqtisadi qüdrətindən 
faydalana biləcəklər. 

Eyni zamanda, Azərbaycan liderinin 
dediyi kimi, artıq bölgədə yeni reallıq yaranıb. 
Bu reallığı Azərbaycan yaradıb. Düşmən 
torpaqlarımızdan qovulub. Azərbaycan 
27 ildən bəri kağız üzərində qalmış BMT 
Təhlükəsizlik Şurasının qətnamələrini yerinə 
yetirib: “Biz ərazi bütövlüyümüzü bərpa 
etdik. Biz işğala son qoyduq. Ümid edirəm 
ki, biz bölgədə bu gün və gələcək üçün yeni 
təhlükəsizlik, yeni əməkdaşlıq formatını 
təşkil etdik... Noyabrın 10-da imzalanmış 
bəyanatda göstərilən məsələlər əgər bu gün 
öz həllini taparsa, onda bölgəmizdə yeni 
əməkdaşlıq çərçivələri yaradılacaqdır”.

İnanırıq ki, dövlət başçısının rəhbərliyi ilə 
Azərbaycan xalqı erməni vəhşiləri tərəfindən 
dağıdılmış rayonlarımızın bərpasını uğurla 
həyata keçirəcək. Əldə olunmuş böyük 
qələbədən sonra, hesab edirik ki, bu 
prosesdə bütün xalqımız yaxından iştirak 
edəcək.  

Paşa ƏMİRCANOV, 
“Xalq qəzeti”

Prezident İlham Əliyev Azərbaycana rəhbərliyinin 17 ili ərzində prinsi-
piallığı və yenilməz iradəsi ilə Azərbaycan xalqının milli maraqlarını 
qətiyyətlə müdafiə edib. Əvvəlki illərdə İlham Əliyevin rəhbərliyi və 

birbaşa təşəbbüsü ilə həyata keçirilmiş iqtisadi layihələr, bir sıra Qərb və 
Şərq ölkələri ilə qurulmuş geniş və faydalı iqtisadi-ticari əlaqələr bu fikri 
təsdiq edir. İctimaiyyətimiz bunu Azərbaycan və Rusiya prezidentləri, eləcə 
də Ermənistan baş nazirinin 10 noyabr tarixli bəyanatından da əyani şəkildə 
görüb. Bəyanatda göstərildiyi kimi, Azərbaycan heç bir canlı qüvvə və hərbi 
texnika itkisinə yol vermədən, Ağdam, Kəlbəcər və Laçın rayonlarını azad 
edib. Bu barədə fikrini bildirən Milli Məclisin deputatı İqbal Məmmədov dedi:

Tovuzlu əsgər, zabit və hərbi 
qulluqçular ziyarət olunur

Azərbaycan Respublikasının Prezidenti cənab İlham 
Əliyev  noyabrın 23-də Ağdamda  olarkən bir daha demişdir ki, 
bayrağı qaldıran, bayrağı düşmənin mövqeyinə sancan, azad 
edilmiş torpaqlara sancan əsgərdir, zabitdir... Biz qəhrəman 
əsgər və zabitlərimiz hesabına qələbə qazanmışıq.

Görüşlər zamanı rayon rəhbəri Məmməd Məmmədov 
xüsusilə vurğulamışdır ki, xalqımızın qalib sərkərdəsi və 
dövlətimizin başçısının şanlı Azərbaycan Ordusunun əsgər və 
zabitləri haqqında səsləndirdiyi belə qiymətli fikirlər hər birimizi 
qürurlandırır və bundan sonra da bu qiymətə layiq yaşayıb 
fəaliyyət göstərməyə ruhlandırır.

Ziyarət olunan tovuzlu əsgər, zabit və hərbi qulluqçular 
onlara göstərilən diqqət və qayğıya görə  Ali Baş Koman-
dana,  Birinci vitse-prezident Mehriban xanım Əliyevaya 
minnətdarlıqlarını bildirmişlər.

Hamlet QASIMOV,  
“Xalq qəzeti”nin bölgə müxbiri

Tovuz Rayon İcra Hakimiyyətinin başçısı 
Məmməd Məmmədov, RİH başçısı 
aparatının bir qrup məsul işçisi döyüş 

meydanında yaralanıb evdə müalicə alan hər 
bir tovuzlu əsgər, zabit və hərbi qulluqçunu 
ziyarət edirlər. Görüşlər zamanı qeyd olunub 
ki, müzəffər Ali Baş Komandanın sərkərdərliyi 
ilə qazanılmış qələbənin sevincini bütün 
xalqımız kimi tovuzlular da böyük fərəh hissi 
ilə yaşayır. 

Orxan Cəfərov əslən Laçındandır. Ancaq heç o 
yerləri görməyib. Valideynləri o torpağın sakinləridir. 
Öz gözəl təbiəti ilə insanı heyran edən Qarıkaha 
kəndindəndirlər. Orxan söhbətində dedi ki, mən o 
yerləri görməsəm də, evimizdə həmişə Laçınla bağlı 
xatirələri dinləmişəm. Həsrətlə gözləmişəm ki, diğər 
rayonlarımız kimi Laçın da işğaldan azad edilsin və 
Prezidentimiz cənab  İlham Əliyev bu xəbəri versin. 
Allaha şükür ki, o gün gəlib çatdı. Cənab Prezident 
dekabrın 1-də  xalqa müraciətində Laçının işğaldan 
azad olunması xəbərini verdi. 

Azərbaycanın zəfəri hər birimizi sevindirir 

